
Ishvaraproktam Shivalingapujakathanam

ஈஶ்வரப்ரோக்தம் ஶிவலிங்க³பூஜாகத²நம்

(ஶிவரஹஸ்யாந்தர்க³தே ஈஶ்வராக்²யே)

- ஶிவகௌ³ரீஸம்வாதே³ -

தே³வ்யுவாச ।
தே³வ தே³வ மஹாதே³வ கைலாஸஶிக²ரப்ரிய ॥ 2॥
தவ ப்ரியகராணீஹ காநி லிங்கா³நி ஶங்கர ।
தேஷாமுத்கர்ஷத: ஶம்போ⁴ பூஜாம் சைவாதி⁴காரிதாம் ॥ 3॥
வத³லிங்கா³நி காநி ஸ்யுஸ்தவ பூஜாவிதௌ⁴ ஶிவ ।
ஈஶ்வர உவாச ।
ஶ‍்ரு’ணு பத்³மபலாஶாக்ஷி கி³ரிஜே விரஜேऽமலே ॥ 4॥
நித்யே நைமித்திகே காம்யே வக்ஷ்யே லிங்கா³ந்யநுக்ரமாத் ।
தேஷாம் பூஜாவிதி⁴ம் சாபி மாநம் லக்ஷணமீஶ்வரி ॥ 5॥
பார்தி²வாத்தைஜஸம் லிங்க³ம் வரிஷ்ட²ம் பரிகீர்திதம் ।
தைஜஸாத்³ரத்நலிங்கா³நி வரிஷ்டா²ந்யர்சநாவிதௌ⁴ ॥ 6॥
சராசரவிபா⁴கே³ந லிங்க³ம் த்³வேதா⁴ விநிர்மிதம் ।
பாஷாணம் ஸ்தா²வரம் ப்ராஹுர்பா³ணலிங்க³விவர்ஜிதம் ॥ 7॥
தத்ஸ்தூ²லம் ஸ்தா²வரம் ப்ராஹுஶ்சரம் து சதுரங்கு³லம் ।
ஸர்வாண்யபி ச லிங்கா³நி ஸ்தூ²லாந்யேவ ப்ரஶஸ்யதே ॥ 8॥
ரத்நாநி ஸூக்ஷ்மலிங்கா³நி ப்ரஶஸ்தாநி ஶுபா⁴நநே ।
ஸத்ராஸாந்யபி லிங்கா³நி ஶஸ்தாநி மம பூஜநே ॥ 9॥
ரத்நலிங்கே³ஷு தே³வேஶி ப²லம் வக்ஷ்யேऽநுபூர்வஶ: ।
ஆயுர்வ்ரு’த்³தி⁴கரம் ஹீரம் ரோக³ஹ்ரு’ந்மௌக்திகோத்³ப⁴வம் ॥ 10॥
ஸுக²க்ரு’த்புஷ்யராகோ³த்த²ம் வைடூ³ர்யம் ஶத்ருநாஶகம் ।
பத்³மராக³ம் ச லக்ஷ்மீத³ம் இந்த்³ரநீலம் யஶ:ப்ரத³ம் ॥ 11॥

வைத்³ருமம் த⁴நத³ம் நித்யம் கோ³மேத³ம் புத்ரபௌத்ரத³ம் ।
லிங்க³ம் மாரகதம் புஷ்டௌ ஸ்பா²டிகம் ஸர்வகாமத³ம் ॥ 12॥
ஹேமஜம் முக்தித³ம் தே³வி ராஜதம் ஜ்ஞாநத³ம் ந்ரு’ணாம் ।
பூஜயேத்தாம்ரலிங்க³ம் து புஷ்டிதுஷ்டிபஶுப்ரத³ம் ॥ 13॥
புத்ரத³ம் பைத்தலம் லிங்க³ம் காம்ஸ்யம் கீர்திப்ரத³ம் ஶிவே ।
ஶத்ருமாரணகாமஸ்து லிங்க³ம் லோஹமயம் ஜபேத் (யஜேத்) ॥ 14॥
ததா²ஸீஸமயம் லிங்க³மாயுஷ்காமோ யஜேத்ஸதா³ ।
ஶிவே ரஸமயே லிங்கே³ஸதா³ஸந்நிஹிதோऽஸ்ம்யஹம் ॥ 15॥
தத்பூஜயா கோடிலிங்க³பூஜா ஹ்யஹ்நைவ லப்⁴யதே ।
ந ப்ரதிஷ்டா²தி³ஸம்ஸ்காரஸ்தல்லிங்க³ஸ்ய மஹேஶ்வரி ॥ 16॥
ரத்நதா⁴துஜலிங்கே³ஷு ஶதாப்³தா³ந்தே ப்ரதிஷ்டி²தி: ।
ப்ரதிமாயாம் சித்ரபடே ததா²த³ர்ஶே மஹேஶ்வரி ॥ 17॥
அயநே பர்வயோர்தே³வி தத்ர குர்யாத்ப்ரதிஷ்டி²திம் ।
பார்தி²வாதீ³நி லிங்கா³நி வக்ஷ்யாமி பரமேஶ்வரி ॥ 18॥
ம்ரு’த்³ப⁴வம் தா³ருஜம் லிங்க³ம் ஸைகதம் பிஷ்டநிர்மிதம் ।
கா³ந்த⁴ம் ஸௌபா⁴க்³யத³ம் வித்³தி⁴ ச²ந்நமாயுர்விவர்த⁴நம் ॥ 19॥
பௌஷ்பம் ஸர்வார்த²த³ம் தே³வி மாநத³ம் ஶ‍்ரு’ங்க³ நிர்மிதம் ।
ஸேநாபத்யப்ரத³ம் பும்ஸாம் நாக³த³ந்தமயம் ஶிவே ॥ 20॥
ஶாலிபிஷ்டோத்³ப⁴வம் லிங்க³ம் பஶுத³ம் யவஜம் ப³லம் ।
கோ³தூ⁴மஜம் வாதஹரம் மௌத்³க³ம் ஸ்த்ரீ மாஷஜம் ஸுக²ம் (?) ॥ 21॥
திலகல்கோத்³ப⁴வம் புண்யம் ஸித்⁴யர்த²மக⁴நாஶநம் ।
கௌ³ட³ம் ப்ரீதிகரம் பும்ஸாம் நவநீதம் ஸுக²ப்ரத³ம் ॥ 22॥
கோ³மயம் ரோக³நாஶாய ப⁴ஸ்மோத்த²ம் பாபஹ்ரு’ச்சி²வே ।
லவணம் மைத்ரத³ம் தே³வி மூலஜம் ஶத்ருநாஶநம் ॥ 23॥
வம்ஶாங்குரோத்த²ம் வம்ஶாதி³வ்ரு’த்³தி⁴ப்ரத³மநுத்தமம் ।
புரக்ஷோப⁴கரம் பௌரம் ராமட²ம் குஷ்ட²நாஶநம் ॥ 24॥
அஸ்தி²ஜம் மாரணம் ப்ரோக்தம் கேஶஜம் ப⁴யத³ம் த்வரே: ।

குங்குமம் த⁴நத³ம் தே³வி ஹாரித்³ரம் மங்க³ளப்ரத³ம் ॥ 25॥
ஸௌபா⁴க்³யத³ம் ச கர்பூரம் கஸ்தூரீஸம்ப⁴வம் ஸுக²ம் ।
யாவத்காமம் பூஜயேத்து லிங்கா³ந்யேதாநி ஸுந்த³ரி ॥ 26॥
விதி: ⁴ பார்தி²வலிங்க³ஸ்ய ஸமாஸாந்ந து விஸ்தராத் ।
ம்ரு’ல்லிங்கா³ர்சாவிதி⁴ம் வக்ஷ்யே ஶ‍்ரு’ணு தே³வி மயோதி³தம் ॥ 27॥
ம்ரு’தா³ஹாரணஸங்க⁴ட்டப்ரதிஷ்டா²வாநமீஶ்வர ।
ஸ்நபநம் பூஜநம் சைவ விஸர்ஜநமத: பரம் ॥ 28॥
ஹர: ஸோமேஶ்வரஶ்சைவ ஶூலபாணி: பிநாகத்⁴ரு’க் ।
ஶிவ: பஶுபதிஶ்சைவ மஹாதே³வ இதி ப்ரியே ॥ 29॥
கேசித்பஞ்சோபசாராம்ஸ்து பஞ்சப்³ரஹ்மாதி³பி: ⁴ ஶிவே ।
ஷட³க்ஷரேணோபசாராந் குர்யுர்தே³வி ப்ரு’த²க் ப்ரு’த²க் ॥ 30॥
ப்ரணவதி³சதுர்த்²யந்தைர்நமோऽந்தைர்ஹரநாமபி: ⁴ ।
ஸர்வமந்த்ரமயஶ்சாயமோங்காராத்³யை:ஷட³க்ஷரை: ॥ 31॥
யம் யம் காமமபி⁴த்⁴யாயேத்தத்தத்ஸங்கல்ப்ய பூஜயேத் ।
யாவத்காமஸமாப்திர்ஹி குர்யாந்ம்ரு’ல்லிங்க³பூஜநம் ॥ 32॥
த்⁴யாநம் தஸ்யைவ விஹிதம் பூஜநே பரமேஶ்வரி ॥ 33॥
த்⁴யாயேதே³வம் மஹேஶம் ரஜதகி³ரிவஸம்(சரம்)சாருசந்த்³ராவதம்ஸம்
ரத்நாகல்போஜ்ஜ்வலாங்க³ம் பரஶும்ரு’க³வராபீ⁴திஹஸ்தம் ப்ரஸந்நம் ।
பத்³மாஸீநம் ஹி தே³வ்யா வ்ரு’தமமரவரை: பார்ஷதை³ஸ்த்வம்ப³ தே³வம்
விஶ்வேஶம் விஶ்வவந்த்³யம் நிகி²லப⁴யஹரம் பா⁴வயேத்பஞ்சவக்த்ரம் ॥ 34॥
பஞ்சோபசாரை:ஸம்பூஜ்ய ஸ்நாநாதீ³நி ஸுரேஶ்வரி ।
மூர்தயோऽஷ்டௌ ஶிவஸ்யைவ பூஜநீயாஶ்ச தி³க்க்ரமாத் ॥ 35॥
ஶர்வாய க்ஷிதிரூபாய ப⁴வாய ஜலமூர்தயே ।
ருத்³ராய வஹ்நிரூபாய வாயவே சோக்³ரமூர்தயே ॥ 36॥
பீ⁴மாயாகாஶமூர்த்யே ச யஜேத பஶுபாய ச ।
மஹாதே³வாய ஸோமாய ஸூர்யமூர்த்யாத்மநேதி தி³க் ॥ 37॥
ஸ்துத்வா த்⁴யாத்வா நமஸ்க்ரு’த்ய பார்தி²வம் தத்³விஸர்ஜயேத் ।
ஏவம் பாபஹரம் ப்ரோக்தம் த்³விலிங்க³ம் ஸர்வஸித்³தி⁴த³ம் ॥ 38॥

த்ரிலிங்க³ம் பூஜயேந்நித்யம் ஸர்வத³ம் பார்தி²வம் ஶிவே ।
லிங்கா³நாமயுதம் பூஜ்யம் மஹாராஜப⁴யாபஹம் ॥ 39॥
ஸஹஸ்ரமேகம் லிங்கா³நாம் பூஜ்யம் ரோக³ஹரம் ஶிவே ।
ஸஹஸ்ராணி ததா² பஞ்ச புத்ரத³ம் பார்தி²வார்சநம் ॥ 40॥
காராக்³ரு’ஹவிமுக்த்யர்த²ம் ஶதமஷ்டோத்தரம் யஜேத் ।
லிங்கா³நாம் பார்தி²வாநாம் து லக்ஷம் ஸ்யாந்மோக்ஷஸித்³தி⁴த³ம் ॥ 41॥
கோடிபார்தி²வலிங்கா³நாம் முக்தித³ம் ஸ்யாந்ந ஸம்ஶய: ।
ஸர்வபார்தி²வலிங்கா³நாம் நித்யகாம்யேஷ்வயம் விதி:⁴ ॥ 42॥
ம்ரு’ல்லிங்க³ம் பார்தி²வம் லக்ஷம் பு⁴க்திமுக்திப²லப்ரத³ம் ।
தே³ஶம் காலம் ப³லம் ஜ்ஞாத்வா ப²லம் சைவ விஶேஷத: ॥ 43॥
வித்³யார்தீ²லிங்க³ஸாஹஸ்ரம் த⁴நார்தீ² ச தத³ர்த⁴கம் ।
புத்ரார்தீ²சார்த⁴ஸாஹஸ்ரம் கந்யார்தீ² ச ஶதத்ரயம் ॥ 44॥
வித்³வாந் லிங்கா³யுதம் குர்யாத்ஸர்வபாபஹரம் பரம் ।
ஸுஹ்ரு’த்காம:ஸஹஸ்ரம் து த⁴நார்தீ² ச ஸஹஸ்ரகம் ॥ 45॥
மரணார்தீ²ஸப்தஶதம் மோஹநார்தீ² ஶதாஷ்டகம் ।
உச்சாடநார்தீ²ஸாஹஸ்ரம் வஶ்யார்தீ² த்³விஸஹஸ்ரகம் ॥ 46॥
தா³ரித்³ர்யநாஶநார்த²ம் து பஞ்சஸாஹஸ்ரமீரிதம் ।
பார்தி²வேந து லிங்கே³ந ப³ஹவ:ஸித்³தி⁴மாக³தா: ॥ 47॥
தத்ராபி பார்தி²வம் லிங்க³ம் க்ஷிப்ரஸித்³தி⁴ப்ரத³ம் ஶிவே ।
க்ரு’தே ரத்நமயம் லிங்க³ம் த்ரேதாயாம் ஹேமஸம்ப⁴வம் ॥ 48॥
த்³வாபரே பாரத³ம் ஶ்ரேஷ்ட²ம் பார்தி²வம் து கலௌ யுகே³ ।
ரத்நதா⁴துஸ்ப²டிகஜபார்தி²வே நைவ சண்ட³பா⁴க் ॥ 49॥
நைவேத்³யம் சைவ நிர்மால்யம் க்³ராஹ்யமேவ ந ஸம்ஶய: ॥ 50॥
லிங்கா³ந்யமூநி கில ஶைலஸுதேऽமலாநி
துங்கா³நி பார்தி²வஸுதா⁴துஜதைஜஸாநி ।
ஸம்பூஜிதாநி நியமேந ப²லேச்சு²பி⁴ர்வா
நிஷ்காமமுக்திபரமாணி ஸதை³வ கௌ³ரி ॥ 51॥

॥இதி ஶிவரஹஸ்யாந்தர்க³தே ஈஶ்வரப்ரோக்தம் ஶிவலிங்க³பூஜாகத²நம் ஸம்பூர்ணம்
॥
- ॥ ஶ்ரீஶிவரஹஸ்யம் । ஈஶ்வராக்²ய: த³ஶமாம்ஶ: । அத்⁴யாய: 43லிங்க³பூஜாகத²நம்
। 2-51॥

- .. shrIshivarahasyam . IshvarAkhyaH dashamAMshaH . adhyAyaH 43 li NgapUjAkathanam

. 2-51..

Notes:

Upon being asked byDevī தே³வீ; Śivaஶிவ outlines themerits of worshippingHim through

Śivaliṅga ஶிவலிங்க³ made of various materials.

Proofread by Ruma Dewan

Ishvaraproktam Shivalingapujakathanam

